
Uni Holm Johannesen

Íslendingar kæra seg eisini 
um, at makrelurin hevur 
annað ferðamynstur í ár 
enn undanfarin ár. 

– Fyrr plagdu skipini 
at fáa mest eystan fyri 
Ísland, men í summar held­
ur makrelurin seg í heit­
ari sjógvi sunnanfyri. Tað 
hevur eisini víst seg, at meiri 

er at fáa við Vestmanna­
oyggjarnar í ár, skrivar 
Vísir. Blaðið skrivar, at 
makrelurin er heldur seinni 
á veg í ár enn undanfarin 
ár. Tað verður lagt afturat, 

at nú er gongd við at koma 
á fiskiskapin, sum verður 
stýrdur úr landi, soleiðis at 
sum mest fer til matna.

uni@sosialurin.fo

Íslendski makrelurin 
er seinur
Tað eru ikki bara føroyingar, sum kæra seg um, at makrelurin hevur annað 
ferðamynstur í ár. Makrelurin er í heitari sjógvi sunnanfyri, siga íslendingar

DeilDarstjóri
til Uttanríkisráðið

Í Uttanríkisráðnum er eitt starv leyst at søkja 
sum deildarstjóri fyri eina nýskipaða deild 
fyri altjóðarætt. Deildarstjórin vísir til aðal­
stjór an og hevur dagligu leiðsluna av deild­
ini.

Á deildini verða altjóðarættarligu viðurskifti 
Føroya fyrisitin, heruppií, mannarættindi, 
havrættur, WTO­rættur og evropiskur sam­
veldis rættur. Harumframt verða trygdar­
politisku viðurskifti Føroya fyrisitin í deildini. 
Uttanríkisráðið er í altjóðarættarligum viður­
skiftum evsti tulkingarmyndugleiki í fyri sit­
ingini í Føroyum, og fer deildin at útinna 
henda n myndugleika sum partur av ráðnum.

Vit vænta, at umsøkjarar hava nomið sær løg­
frøðiliga útbúgving á akademiskum stigi frá 
lærdum háskúla ella aðra samsvarandi út­
búgving. Vit vænta eisini, at tann, ið sett/ur 
verður, hevur politiskt tev og góð sam starvs­

evni, er tænastuhugað/ur og lagalig/ur, er 
miðvís/ur og sjálvstøðug/ur, er stinn/ur í før­
oyskum og enskum máli, umframt hevur 
kunn leika til onnur mál. Somuleiðis vænta 
vit, at tann, ið sett/ur verður, ikki einans 
virkar sum leiðari á deildini, men eisini sum 
máls viðgeri á deildini. Viðgerðin av umsókn­
unum tekur støði í leiðsluprofilinum hjá 
Uttan ríkisráðnum.

Starvið er tænastumannalíknandi sum 
deildar stjóri í 37. lønarflokki. Setanarøkið 
fevnir um Uttanríkistænastuna, Løgmans­
skriv stovuna og hini stjórnarráðini. Tænastu­
staðurin er í løtuni Uttanríkisráðið, og skal 
tann, ið sett/ur verður í starv, tola at verða 
flutt/ur í onnur leiðandi størv í Uttanríkis­
tænastuni.

Vinaliga setið tygum í samband við Herluf 
Sigvaldsson aðalstjóra á telefon +298 306111 at 
frætta meira um starvið. Umsóknir við 
prógvum og øðrum skjølum skulu sendast til 
Uttanríkisráðið, Tinganes, FO­100 Tórshavn 
ella við teldubrævi til mfa@mfa.fo og vera 
frammi í seinasta lagi hósdagin 7. juli 2011 kl. 
12.00.

Uttanríkistænastan fevnir um Uttanríkisráðið 
og sendistovur Føroya til London, Keyp­
manna havnar, Evropasamveldið og Reykja­
víkar og er ein og sami myndugleiki.

Uttanríkistænastan er høvuðsamboðið og 
kveikjarin hjá Føroyum støðugt at tillaga 
føroyska samfelagið til alheimsgjørda heimin, 
til tess at íbúgvar, myndugleikar og vinnufeløg 
landsins fáa best hugsandi umhvørvi at 
búleikast, virka og mennast í, bæði burturi 
og heima.

